
Federalno ministarstvo okoliša i turizma, po zahtjevu investitora “JP CESTE FEDERACIJE BIH” d.o.o. Sarajevo za izdavanje okolišne dozvole za projekat izgradnje trake za spora vozila na cesti M5, dionica Gromiljak – Blažuj, potez Kobiljača, Općina Ilidža, l=3.3 km, a temeljem članka 68. i 71. Zakona o zaštiti okoliša (¨Službene novine Federacije BiH¨, br. 33/03), članka 18. i 22. Zakona o izmjenama i dopunama zakona o zaštiti okoliša (¨Službene novine Federacije BiH¨, br. 38/09),  te članka 200. Zakona o upravnom postupku (¨Službene novine Federacije BiH¨,br.02/98), d o n o s i:  

                                                      R J E Š E N J E  

1. Izdaje se okolišna dozvola investitoru Javno preduzeće Ceste Federacije Bosne i Hercegovine d.o.o. (JP CESTE F BIH” d.o.o.) Sarajevo za izdavanje okolišne dozvole za projekat izgradnje trake za spora vozila na cesti M5, dionica Gromiljak – Blažuj, potez Kobiljača, Općina Ilidža, l=3.3 km.
Početak dionice је na raskršću sa R443a (odvojak za Lepenicu), а kraj dionice је u naselju Šamin Gaj.

Ukupna dužina dionice је, u dogovoru sa Investitorom, podjeljena na dvije relacije dužine ро сса 2,2 i 3,5km i na taj način је obrađivana i pakovana u dvije knjige.

U sklopu ovog Zahtjeva tretirana је relacija: Kobiljača-Šamin Gaj sa početkom na km 15+774,84 i krajem na km 19+128.30 u dužini L=3 353,46 m.
2. Opis projektovanog rješenja:

Trasa uglavnom prati postojeću saobraćajnicu sa mjestimičnim napuštanjem iz razloga popravljanja elemenata postojeće osovine. Radijus R=50m koji je manji od minimalnog radijusa Rmin.=75m za ovaj rang puta, primjenjen je dva puta, zbog što boljeg uklapanja u postojeće stanje, da se ne bih moralo pristupiti rušenju stambenih objekata, jer čitava dionica puta prolazi kroz naseljeno područje.

U uzdužnom smislu primjenjen је izuzetno dozvoljeni nagib 9,5% u dužini od 102,95 m.

Minimalni uzdužni nagib koji je primjenjen je 0.9% na dužini od 16.5 m.

Poprečni nagibi su u granicama od 2,5%-6%.

Bus stajališta su oblikovana i to na mjestima postojećih, sa minimalnim odstupanjima. Projektom je predviđeno asfaltiranje cjelokupne površine bus stajališta sa iscrtanom horizontalnom signalizacijom.

Svi prilazi objektima i priključni putevi (radi se о priključcima manjeg značaja) su obrađeni kroz situaciju i odgovarajuće poprečne profile na tim prilazima.

Na zahtjev investitora pristupilo se provjeri potrebe za dodavanje trake za spora vozila. Iz dijagrama koji su urađeni po pravilniku, vide se potezi u usponu na kojima se treba isprojektovati dodatna traka.

Dodatna traka je predviđena na potezu od početka druge poddionici Kobiljača-Šamin Gaj tj. od km 15+774,84 do stacionaže km 16+242,00.

Također, potreba za dodatnom trakom javila se u usponu na stacionaži km 18+280,00 do km 17+091,55 (početak trake je na većoj stacionaži, jer se nalazi na suprotnoj strani od rasta stacionaže).

Njena širina je 3,0m i ivična traka 0,30m.
2.1.Odvodnja

Obzirom da je izvršena promjena poprečnog profila saobraćajnice izmjenjen je i sistem odvodnje. Prihvat površinskih voda sa kolovoza i pješačkih staza rješen je šaht-slivnik sistemom. Šaht – slivnici su predviđeni na max 25 m, koji se poslije tretmana kroz separator ispuštaju u postojeći vodotok ili upojni bunar.

Na nižoj strani kolovoza projektovan je betonski rigol širine 0.75m sto znači da se postojeći zemljani jarak u najvećem djelu zatrpava (kroz naselje). Za prihvat procjednih voda predviđa se drenažna zavjesa na nižoj strani posteljice puta sa PVC cijevima otvora 150 mm.

Projektom је predviđeno da se postojeći propusti zamjene novim. Predviđeno је 5 (pet) cjevastih propusta od kojih su 5 (pet) otvora 1.0m i 4 (četiri) otvora 0.5m, kao i jedan sandučasti propust otvora 5.5 m x 1.70 m.
2.2.Kolovozna konstrukcija

Prema uslovima iz Elaborata za dimenzioniranje kolovozne konstrukcije, predviđa se sljedeća

kolovozna konstrukcija:

- glavna trasa: 4 cm BB11s

6 cm AGNS 22

7 cm AGNS 22

З0 сm tamponski sloj

- pješačka staza: 4 cm BB11ks

6 cm AGNS 22

З0 сm tamponski sloj

- prilazi: 4 cm BB11ks

6 cm AGNS 22

20 cm tamponski sloj.

Potrebno је zadovoljiti sve tražene kriterije prema uslovima iz Elaborata о dimenzioniranju

kolovozne konstrukcije.

Projektovano rješenje je koncipirano tako da sve atmosferske vode koje dospiju na operativne, asfaltne površine trase, budu prikupljene i kontrolisano vođene do uređaja za tretman i dalje do reciprijenta. Pri tome je vođeno računa da se vode što brže, bez štetnih efekata (izbjegavanje pojava većih koncentracija površinskog oticanja, privremenog plavljenja dijelova ceste), odstrane s ceste što je osnovni zahtjev s aspekta sigurnosti saobraćaja.

Ocijeđene vode s ceste prihvaćaju se neposredno na rubu saobraćajnice u rigol. Smještaj rigola odmah na rubu saobraćajnice ima više svrha:

1. vode se najkraćim i najbržim putem dovode do kolektora,

2. sprečava se posredno tečenje preko uređenih površina rubom saobraćajnica (srednjeg pojasa, bermi ili bankina) i njihova ispiranja (zemlja, trava) te stalnog unošenja tog materijala u sve dijelove sistema čime se znatno otežava održavanje sistema i smanjuje njegov vijek trajanja,

3. potpuno se sprečava procjeđivanje voda u trup ceste i time osigurava potpunu kontrolu svih voda s ceste što je kao prva mjera izuzetno značajno s aspekta vodozaštite.

Ovim projektom je, za odvodnju atmosferskih voda sa trase, predviđen kolektor ispod rigola, tj. sa niže strane kolovoza.
3. Osnovne i pomoćne sirovine, ostale supstance i energije koja se koristi ili koju proizvodi pogon i postrojenje:

Kako se radi o projektu izgradnje trake za spora vozila na cesti M5, dionica Gromiljak – Blažuj, potez Kobiljača, općina Ilidža, odnosno rekonstrukciji navedene dionice, sirovine nisu potrebne u toku redovne eksploatacije, kao što je slučaj sa proizvodnim objektima. U toku izvođenja radova na rekonstrukciji predmetne dionice, koristiti će se standardni materijali za izgradnju saobraćajnica od čega su najprisutniji šljunak, odnosno drobljeni prirodni kameni materijal i asfalt kao završna podloga. Osim pomenutih najzastupljenih materijala, koriste se i drugi materijali i gotovi proizvodi kao što su: ivičnjaci, betonski rigoli, AB i PEHD cijevi, beton, armatura, uređaji za tretman otpadne vode, slivne rešetke, šahtovi, saobraćajni znakovi, odnosno materijal za horizontalnu i vertikalnu signalizaciju i dr.

Također, u toku eksploatacije nakon korištenja dolazi do raznih oštećenja, gdje su potrebni određeni radovi na sanaciji pojedinih dijelova. Kao što je prethodno navedeno isti se materijali koriste i kod sanacije.

Zaključno može se konstatovati da nisu potrebne osnovne i pomoćne sirovine u svakodnevnoj eksploataciji, nego samo u toku izgradnje i povremene sanacije predmetne dionice.

Kad su u pitanju ostale supstance i energije, iste se koriste također u vrijeme izgradnje i povremenih sanacija, u vidu potrošnje električne energije, naftnih derivata, hidrauličkih ulja i ulja za podmazivanje, a iste objekat ne proizvodi.

U toku eksploatacije saobraćajnice, dolazi do nastanka određenog otpada koji treba prikupiti i odložiti i tretirati shodno vrsti otpada. Otpad koji nastaje može biti: miješani komunalni otpad, otpad nakon čišćenja rigola, šahtova, separatora ulja i masti, šiblja i trave nakon održavanja, materijal koji se posipa u toku zimskog perioda i dr.

4. Izvori emisija iz pogona i postrojenja

4.1 Uticaj rekonstrukcije/izgradnje trake za spora vozila na stanovništvo

Kao i u svakoj drugoj situaciji u kojoj dolazi do izgradnje (unosa, intervencije) značajnijeg infrastrukturnog objekta (cesta, most, objekt) ili uvođenja neke nove ekonomske funkcije, tako se i u slučaju izgradnje/rekonstrukcije predmetne dionice Gromiljak – Blažuj, potez Kobiljača mogu očekivati različiti uticaji, općenita promjene situacija, trajnija ili privremenija transformacija krajolika, te kao posljedica navedenoga, promjena načina života i tipa aktivnosti stanovništva u području uticaja.

U načelu, potencijalni uticaj može biti:

a) direktni - najčešće se osjećaju u pojavi različitih poremećaja postojećeg stanja, toka postojećih aktivnosti i navika (na primjer – povećana buka, gužva, povećano zagađenje okoliša, povećano opterećenje postojećih resursa, i sl.),

b) indirektni - najčešće se ispoljavaju u dužem vremenskom razdoblju, kumuliraju se i udružuju u sklopove uticaja koji postupno dovode do izmjene situacije (na bolje ili na gore),

c) kratkoročniji - su neposredniji, jasniji, očigledniji i izravniji, na njih se može utjecati s obzirom na uočene posljedice zaštitnim mjerama, te poduzeti na vrijeme određene mjere,

d) dugoročniji - su slični neizravnijim uticajima, na njih se može manje utjecati, jer se u samom početku pojavljivanja još nedovoljno razaznaju u svom intenzitetu i svim dimenzijama, pa je stoga njihov potencijalni uticaj daleko teže sa sigurnošcu procijeniti,

e) općenitiji uticaji - gotovo podjednako se osjećaju u cijelom području uticaja, nisu specificirani na pojedinačne sublokacije (npr. opće povećanje saobraćaja ljudi i roba koje se osjeća u cijelom području trase, opće ugrožavanje ili, pak, poboljšavanje situacije izgradnjom saobraćajnice, i sl.),

f) selektivniji uticaji - pogađaju više jedne, a manje druge segmente područja, stanovništva, djelatnosti, i sl. Oni se lakše detektiraju, predviđaju i pretpostavljaju, pa je tako i mogućnost interevencije veća i najčešće uspješnija.

Rekonstrukcijom/izgradnjom trake za spora vozila na cesti M5, kao direktan uticaj na stanovništvo, doći će do emisije određenih količina polutanata u zrak, tlo, podzemne vode. Najviše emisija se očekuje u fazi izgradnje, a zainteresirana javnost je stanovništvo koje:

- je neposredno ili posredno pogođene Projektom,

- imaju određene interese u Projektu i njegovim aktivnostima;

- imaju mogućnost da i same utječu na projekt i krajnji ishod Projekta.

4.2. Materijal iz iskopa i pozajmišta

Prema procjeni iskoristivosti pojedinih materijala iz iskopa, višak količine je potrebno odložiti na trajnu deponiju, u cilju popravljanja morfologije terena, prekrivke otpada na deponiji ili izrade platoa za neku drugu svrhu. U skladu sa Zakonom o upravljanju otpadom može se smatrati da se ne radi o otpadu jer se otpad čija se svojstva mogu iskoristiti ne smije odlagati. Potrebno je urediti i sve gradilišne površine, posebno površine za smještaj ljudstva, mašina i alata, vozila i privremene deponije i priručna skladišta materijala. Ukoliko bude potrebno, ova postrojenja i površine će osigurati Izvođač radova.

Pored kamenog materijala iz iskopa i pozajmišta, ostali osnovni materijali koji će se koristiti prilikom izgradnje trase ceste i ostalih pomoćnih objekata je:

- beton i betonski elementi, (ivičnjaci, bet. rigoli) - cement,

- asfalt i bitumenske smjese (asfaltna baza),

- čelik u obliku armature, talpi, ograda, mreža za zaštitu i sl.;

- drvo za oplatu;

- smole, ljepila, paste;

- boje za horizontalnu signalizaciju;

- AB i PEHD (cijevi za odvodnju oborinskih voda) i sl;

- papir.

Detaljne količine su određene glavnim projektima pojedinih faza. Kao pomoćne sirovine koriste se razna ulja i maziva za održavanje mašina i uređaja. Kao energenti koristiti će se električna energija za pogone električnih mašina i uređaja, te druge potrebe, odnosno dizel‐gorivo za pogon transportnih sredstava.

Na osnovu iskazanih količina iskopanog materijala i potrebe materijala za ugradnju u trup ceste te procjene iskoristivosti iskopanih materijala za ugradnju u nasipe, nastao je višak materijala koji se mora negdje odložiti i potreba za materijalom iz pozajmišta.

Otpad koji nastaje prilikom gradnje, rekonstrukcije postojećeg objekta, sanacije ili rušenja odnosno koji nastaje pri proizvodnji građevinskih proizvoda ili poluproizvoda, gradnje, rušenja i rekonstrukcije građevina naziva se građevinskim otpadom. Vrste materijala koje se mogu pojaviti u građevinskom otpadu zavise od vrsti radova i o tome da li se ruši postojeće građevina ili se gradi nova.

Materijali koji se mogu javiti u građevinskom otpadu su:

- Zemlja, pijesak, šljunak, glina, ilovača, kamen (zemljani radovi i iskopi tla)

- Bitumen (asfalt) ili cementom vezani materijal, pijesak, šljunak, drobljeni kamen

(niskogradnja)

- Beton, opeka, gips, prirodni kamen (visokogradnja)

- Drvo, plastika, papir, karton, metal, kablovi, boja, lak , šut (zavisno od vrste građevinskih radova).

Kako bi se što bolje procijenila količina otpada koji će nastati realizacijom ovog projekta važno je imati u vidu podatke koji su navedeni u Projektu. Građevinski otpad se može ponovno korisno upotrijebiti pri čemu se dio otpada koji sadrži štetne ili opasne (ukoliko se na njega naiđe) sastojke posebno odlaže i uklanja.

Skoro 70 % građevinskog otpada se može ponovno iskoristiti. Građevinski otpad, prema dogovoru, odvozi Izvođač građevinskih radova.

4.3. Otpad

Rekonstrukcija ceste/saobraćajnice podrazumijeva iskop relativno velikih količina inertnog (zemljanog) otpada. Kroz Glavni projekat predmetne dionice predviđen je široki iskop u nekoherentnom tlu. Materijal iz iskopa se može djelomično iskoristiti, dok ostatak odložiti na dogovorenu deponiju.

Prema procjeni iskoristivosti pojedinih materijala iz iskopa, višak količine je potrebno odložiti na trajnu deponiju, u cilju popravljanja morfologije terena, pokrivka za otpad na deponiji ili izrade platoa za neku drugu svrhu. U skladu sa Zakonom o upravljanju otpadom može se smatrati da se ne radi o otpadu jer se otpad čija se svojstva mogu iskoristiti ne smije odlagati. Zbrinjavanje je opisano u sklopu ovog Elaborata pod naslovom Plan upravljanja otpadom.

Temeljna načela upravljanja otpadom:

- Prevencija: izbjegavanja nastajanja otpada ili smanjivanje količine i štetnosti nastalog otpada kako bi se smanjio rizik po zdravlje ljudi i okoliš i izbjegla okolišna degradacija;

- Mjere opreza: sprječavanje opasnosti ili štete po okoliš koju uzrokuje otpad, poduzimanje mjera čak i ako nije na raspolaganju potpuna znanstvena podrška;

- Odgovornost proizvođača otpada: proizvođač je odgovoran za izbor najprihvatljivijeg okolišnog rješenja prema karakteristikama proizvoda i tehnologiji proizvodnje uključujući životni ciklus proizvoda i korištenje najadekvatnije raspoložive tehnologije;

- Princip zagađivač plaća: proizvođač ili vlasnik otpada snosi sve troškove prevencije, tretmana i odlaganja otpada, uključujući brigu nakon upotrebe i monitoring. On je i financijski odgovoran za preventivne i sanacijske mjere uslijed šteta po okoliš koje je uzrokovao ili će ih vjerovatno uzrokovati;

- Blizina: tretman ili odlaganje otpada treba se obavljati u najbližem odgovarajućem postrojenju ili lokaciji uzimajući u obzir okolišnu i ekonomsku profitabilnost;

- Regionalnost: razvitak tretmana otpada i izgradnja objekata za njegovo odlaganje treba se obavljati na način pokrića potrebe regije i omogućavanja samoodrživosti izgrađenih objekata.

4.4. Otpadne vode

Investitor posjeduje Rješenje o prethodnoj vodnoj saglasnosti br: UP-I/25-1-40-393-3/19 dana 19.08.2019. godine, izdato od strane Agencije za vodno područje rijeke Save.

U navedenom Rješenju, između ostalog, dato je sljedeće:

- Potrebno je predvidjeti adekvatno osiguranje ulivne i izlivne glave propusta.

- Za prikupljene zauljene vode sa saobraćajnica potrebno je predvidjeti odgovarajući tretman na separatoru, takvih karakteristika da kvalitet efluenta obavezno mora da zadovolji granične vrijednosti emisije definisane u tabeli 1.1. važeće Uredbe.

- Nakon separatora ulja i masti, prije ispusta, predvidjeti izgradnju monitoring okna koje će poslužiti za kontrolu rada istog.

- Lokacija separatora treba da bude takva da se omogući pristup auto – cisterni u cilju čišćenja i održavanja istog. Nakon tretmana na separatoru ulja ispuštanje tretiranih voda planirati u površinska tijela ili sistem odvodnje do istih.

- Na predmetnom lokalitetu nije dozvoljeno indirektno ispuštanje otpadnih voda u podzemne vode ili na/u tlo ukoliko se prethodno ne izvrše potrebni hidrogeološki istražni radovi te obradi i potvrdi ispunjenje uslova pod kojim je isto dozvoljeno.

- Sve prelaze preko vodotoka riješiti putem mostovskih konstrukcija ili propusta uz uslov da mostovski otvori obezbjeđuju proticaje utvrđenih velikih voda, kao i da se poštuje nadvišenje od minimalno 0,80 m od donje ivice mostovske konstrukcije, a za propuste je mjerodavan kriterij da trebaju propustiti velike vode ranga poajve jednom u sto godina sa slobodnim prostorom iznad nivoa velike vode od 25% od površine otvora.

- U projektnoj dokumentaciji definisati lokalitete – pozajmišta materijala sa kojih će se dovoziti materijal za trup ceste, odnosno lokalitete na kojima će se deponovati višak materijala. Nije dozvoljeno deponovanje materijala uz obale vodotoka i u vodnom dobru. Konačno odlaganje materijala nastalog prilikom izvođenja radova rješavati na način da se ne remeti prirodni režim voda.

- Trasa magistralnog puta treba da bude usklađena sa ostalom infrastrukturom (elektro, gasovodi, vodovod, telefon i sl.), a za sve eventualne kolizije i ukrštanja sa istom, treba se pribaviti saglasnost sa vlasnikom infrastrukturnih objekata ili organizacijom koja njime upravlja.

4.5. Zrak

Zakon o zaštiti zraka (“Službene novine Federacije BiH”, broj 33/03 i 38/09) i Pravilnika o načinu vršenja monitoringa kvaliteta zraka i definiranju vrsta zagađujućih materija, graničnih vrijednosti i drugih standarda kvaliteta zraka („Službene novine Federacije BiH“, broj: 1/12) su zakonske odredbe koje su na snazi i bave se problematikom kvaliteta zraka.

Zagađenja zraka emisijom produkata sagorjevanja energenata koji se koriste za pogon motornih vozila (linijski izvor, lokalne i nekategorizirane saobraćajnice) na ovom prostoru je već prisutno.

Na području predmetne dionice, u toku gradnje može doći do određenog povećanja polutanata u zraku, međutim, radi se o vremenski ograničenom uticaju kad može doći do značajnijeg uticaja na kvalitet zraka. 

Nakon završenih radova, odnosno planirane rekonstrukcije, saobraćaj će se nastaviti odvijati kao što je to slučaj i sada, pa se ne očekuje povećan uticaj na kvalitet zraka u odnosu na trenutno stanje.

4.6. Buka

Jedan od negativnih, direktnih uticaja izgradnje ove dionice ceste je povećanje nivoa buke u okolini predmetne dionice za vrijeme izgradnje. U fazi izgradnje buku stvaraju građevinske mašine i eventualno miniranje, a uticaj se može ocijeniti kao privremen i najčešće ograničen na nekoliko mjeseci. Pojava ovog uticaja je na lokalnom nivou.

Saobraćaj predstavlja jedan od najznačajnijih izvora buke. Iako je kod vozila novije proizvodnje smanjena emisija buke, nivo buke na putevima se povećava, kao rezultat povećanog broja i brzine kretanja motornih vozila. Smanjenje negativnih uticaja buke na okolinu moguće je uspješno izvršiti samo ukoliko se na odgovarajući način primjenjuju relativno brojne i u osnovi različite poznate mjere. U ovom pogledu, kao pomoć mogu da posluže smjernice koje se odnose na konstrukcije predviđene za zaštitu od buke, koja nastaje kao rezultat odvijanja saobraćaja na putu; navedenim smjernicama određeno je sljedeće:

- Osnove za određivanje nivoa buke i planiranje odgovarajućih mjera za zaštitu od buke;

- Osnove za polaganje temelja i izgradnju konstrukcija za zaštitu od buke, uključujući nadzor i monitoring usklađenosti sa zahtjevima koji se odnose na kvalitet; i

- Osnove za održavanje i nadzor nad stanjem konstrukcije u cilju održavanja zaštite od buke.

U fazi izgradnje saobraćajnice buka nastaje kao posljedica sljedećih aktivnosti:

- Gotovo potpuna mehaniziranost građenja saobraćajnica izaziva veliku buku i vibracije u zoni izvođenja građevinskih radova.

- Buka koju izaziva saobraćaj kamiona i građevinskih mašina prilikom izvođenja radova.

Povećani nivo buke i vibracija u zoni izvođenja radova negativno će utjecati na lokalno stanovništvo, radnike i faunu. Ovaj uticaj je neminovan, ali je lokalan i kratkotrajan, a moguće ga je ublažiti dodatnim tehničkim mjerama.

U fazi korištenja (eksploatacije), buka koja nastaje na predmetnoj dionici kao rezultat odvijanja saobraćaja djeluje na okoliš kroz koju ta saobraćajnica prolazi i doprinosi degradaciji kvaliteta življenja i ometa divlje životinje. Međutim bitno je napomenuti da se radi o postojećoj magistralnoj cesti, gdje se rekonstrukcijom mogu samo poboljšati uslovi koji trenutno postoje.

Motorni saobraćaj na putevima stvara buku uslijed:

- rada motora i sistema ispušnih plinova, a u manjem obimu i rada sistema za hlađenje; i

- kotrljanja, kojeg stvara prijanjanje guma na kolovoz, zajedno sa bukom koju stvara otpor zraka, kao i uticaj ravnosti kolovoza na postojeće stanje karoserije vozila ili njegovo opterećenje.

Očekuje se manji intenzitet ovog uticaja u odnosu na buku koja nastaje u fazi rekonstrukcije/izgradnje trake za spora vozila na cesti M5, a pojavljivanje je na lokalnom nivou.

5. Prirode i količine predviđenih emisija iz pogona i postrojenja u okoliš (zrak, voda, tlo) kao i identifikacije značajnih uticaja na okoliš

Predmetna izgradnja trake za spora vozila na cesti M5, odnosno rekonstrukcija dionice Gromiljak – Blažuj, potez Kobiljača nema značajne emisije i značajne uticaje na okoliš. Uzimajući u obzir da je magistralna cesta M5 u upotrebi dugi niz godina, može se konstatovati da će u nastavku eksploatacije ceste ostati isti uticaji kao što su i sada. Realno je očekivati čak pozitivnije stanje nakon rekonstrukcije predmetne dionice. Izgradnjom trake za spora vozila neće dolaziti do zastoja i usporenog saobraćaja, te samim tim i manja su zagađenja jer se vozila kraće zadržavaju na predmetnoj dionici. Samom rekonstrukcijom bit će riješena i odvodnja oborinskih i zauljenih otpadnih voda, te tretman zauljenih voda što trenutno nije slučaj.

Potencijalni negativni uticaji predmetnog objekta na okoliš u periodu korištenja su sljedeći:

- Kontaminacija zraka u obliku čestica izduvnih gasova

- Negativan uticaj otpadnih voda na podzemne vode i hidrogeološki medij

- Negativno djelovanje otpada na okoliš

- Prekoraćenje vrijednosti sa aspekta buke

Kao što je već navedeno, radi se o postojećoj magistralnoj cesti M5, objektu koji spada u javno dobro svih korisnika, objektu koji je potreba stanovništva sa aspekta povezanosti sa drugim krajevima, ekonomskog napretka, razvijenosti saobraćajne infrastrukture. Postojeća saobraćajnica ima određene negativne uticaje na okoliš, na koje predmetna rekonstrukcija može djelovati samo pozitivno u smislu smanjenja postojećih negativnih uticaja.

Nakon rekonstrukcije, a u toku eksploatacije vršiti će se redovni monitoring otpadnih voda na svim monitoring oknima. Osim monitoringa prečišćenih voda, potrebno je vršiti monitoring zraka, buke i zemljišta.

6. Predložene mjere, tehnologije i druge tehnike za sprječavanje ili smanjenje emisija iz postrojenja
Generalne mjere u oblasti zaštite okoliša su:

• Donošenje i/ili realizacija opštih normativno-pravnih akata Skupštine Sarajevskog

kantona i opštinskih vijeća o zaštiti i unapređenju okoliša (lokalni akcioni planovi zaštite okoliša - LEAP, kantonalni i opštinski programi zaštite okoliša; kantonalni i opštinski

planovi zaštite prirode; kantonalni i opštinski programi zaštite zraka; planovi zaštite

riječnih slivova; kantonalni i opštinski planovi upravljanja čvrstim otpadom);

• Izrada katastra zagađivača i stalno ažuriranje od strane nadležnih, pri čemu je naročito važno ustanovljavanje mjernih punktova zagađivanja i uslova praćenja zagađivanja;

• Uspostavljenje monitoringa kvaliteta svih segmenata okoliša (voda, zrak, tlo, buka,

zračenje i slično);

• Zabrana i ograničenje gradnje objekata koji su potencijalni zagađivači u zonama

stanovanja, društvenih, turističko rekreativnih, prosvjetnih i drugih centara aktivnosti;

• Prilagođavanje tehničkih i proizvodnih procesa u industriji i proizvodnji energije

zahtjevima i uslovima zaštite od zagađenja okoliša, kako se štetni uticaji ne bi širili na

okolinu;

• Izgradnja uređaja za prečišćavanje otpadnih voda za potrebe naselja Kobiljača i susjednih

naselja;

• Izgradnja sanitarno ispravnih septičkih jama u ostalim naseljima;

• Pravilan izbor lokacije (naročito proizvodnih objekata) uz poštovanje mezo i

mikroklimatskih karakteristika prostora;

• Dovođenje upotrebe pesticida, herbicida i vještačkih đubriva, primjenom savremenih agrotehničkih mjera, na nivo potrošnje koji će zadovoljavati kako potrebe u poljoprivredi, tako i standarde u zaštiti okoliša;

• Planska i organizovana eksploatacija šljunka u priobalju vodotoka;

• Sanacija i rekultivacija područja deponija;

• Uspostavljanje efikasnog sistema prikupljanja čvrstog otpada koji bi funkcionisao na što većem prostoru kantona, a samim tim opsluživao veći broj stanovnika kroz uspostavljanje

kantonalne sanitarne deponije.

6.1 Faza izgradnje

U ovoj fazi izgradnje se očekuju najveći uticaji na okoliš.

6.1.1 Mjere za ublažavanje negativnih efekata na podzemne vode

Kako bi se spriječilo ili ublažilo zagađenje podzemnih voda i tla usljed nekontrolisanog ispuštanja otpadnih voda sa saobraćajnice, kao i nekontroliranih i/ili akcidentnih curenja ulja i maziva iz transportnih sredstava ili građevinskih mašina, pretakanja goriva na gradilištu, potrebno je uraditi slijedeće:

▪ Radove izvoditi shodno Glavnom projektu i Planu upravljanja građevinskim otpadom (PUO), te Planu organizacije gradilišta (POG);

▪ Osigurati primjeren nadzor nad izvođenjem radova;

▪ Osigurati prostore sa nepropusnom podlogom za smještaj i servisiranje mehanizacije, te zabraniti popravak mašina i izmjenu ulja u zoni neprihvatljivog rizika na podzemne vode;

▪ Prilikom pretakanja i dolijevanja goriva provoditi posebne mjere kako bi se spriječila incidentna situacija, a ako dođe do onečišćenja, sloj tla treba ukloniti i odvesti na odlagalište;

▪ Kontrolirati skladištenje otpada i sekundarnih sirovina;

▪ Sav otpad koji nastaje na gradilištu organizirano zbrinjavati putem ovlaštenog preduzeća;

▪ Izmjenu akumulatora na vozilima i strojevima obavljati na dijelovima gradilišta koje je osigurano od mogućeg unošenja navedenih štetnih tvari u podzemlje;

▪ Spriječiti otjecanje zamućenih voda, te nekontrolirano ispuštanje otpadnih voda sa površine gradilišta na tlo;

▪ Na potezima gdje trasa prolazi u blizini osjetljivih zona na podzemne vode primijeniti poseban način miniranja da se ne poremete podzemni tokovi;

▪ Sav materijal od iskopa, koji neće biti odmah upotrijebljen u građevinskim radovima, mora biti deponovanna za to predviđenim lokacijama u skladu sa POG (deponije viška materijala) kao i van definisanih osjetljivih zona.

6.1.2 Mjere za ublažavanje negativnih efekata na okolno tlo

Samo tlo projektom određeno za upotrebu, uključujući skladištenje građevinskog materijala, parking za teške mašine i sl. može se koristiti za građevinske aktivnosti i nijedno drugo tlo se ne može koristiti za ove aktivnosti, kako bi se spriječila njegova uzurpacija.

Mjere za ublažavanje negativnih efekata na okolno tlo su:

▪ vršiti pravilno odlaganje otpada, odvajanje opasnog otpada, te angažirati ovlaštene tvrtke za konačno zbrinjavanje otpada;

▪ postaviti Sistem prikupljanja ulja i goriva kako bi se spriječilo curenje;

▪ sav iskopani humusni materijal odlagati na za to predviđeno mjesto, kako bi se kasnije mogao upotrijebiti u svrhu ozelenjivanja površina;

▪ postavljati fizičke barijere i zaštitne pojaseve u zonama poljoprivrednih prostora kako bi se ovaj prostor zaštitio od mehaničkih onečišćenja i od kontaminacije.

6.1.3 Mjere za ublažavanje negativnih efekata na oštećenje okolnog tla uslijed rada građevinskih mašina, uslijed neodgovarajućeg skladištenja krutog i tekućeg otpada i rasipanja opasnih materija

▪ Vlaženje gradilišta kako bi se spriječilo podizanje prašine tokom toplih i suhih vremenskih uvjeta, a posebno u vjetrovitom periodu;

▪ Redovno održavanje građevinskih mašina, osiguravati maksimalnu ispravnost i funkcionalnost sistema sagorijevanja pogonskog goriva, koristiti i redovno kontrolirati gorivo sa garantovanim standardom kvaliteta;

- Sve manipulacije sa naftom i naftnim derivatima obavljati uz maksimalne mjere zaštite kako ne bi došlo do prosipanja;

▪ Organizirano prikupljati i skladištiti stara maziva i dotrajale dijelove, kao i ambalaže za ulja i druge derivate;

▪ Koristiti samo tehnički ispravna vozila, motore sa katalizatorima, bezolovno gorivo;

▪ Strojeve parkirati samo na mjestima namijenjenima za parkiranje mašina, te poduzeti mjere zaštite od zagađenja tla uljem, naftom i naftnim derivatima. Ukoliko dođe do zagađenja tla curenjem ulja ili na neki drugi način, taj sloj zemlje treba ukloniti i odnijeti na deponiju;

▪ Sve površine oštećene građevinskim radovima nakon završetka radova dovesti u prvobitno stanje ili hortikulturno urediti;

▪ Vršiti redovno servisiranje i pranje mehanizacije u za to određenim prostorima.

6.1.4 Mjere za ublažavanje negativnih efekata na vegetaciju i potencijalna staništa uslijed izvođenja građevinskih radova

▪ Prilikom organizacije i smještanja gradilišta nastojati u što manjoj mogućoj mjeri narušavati postojeću vegetaciju, tj. u najvećoj mogućoj mjeri sačuvati biljni pokrivač;

▪ Ograditi gradilište u cilju ograničenja pojasa negativnog uticaja;

▪ Ograničiti kretanje teške mehanizacije u cilju očuvanja vegetacije u što većoj mjeri. Neophodno je predvidjeti i parking površine za mehanizaciju, te zabraniti servisiranje vozila na ovom području;

▪ Voditi računa o skladištenju otpada, a naročito onog iz kategorije opasnog otpada (goriva, maziva), sa ciljem minimiziranja oštećenja površina. S tim u vezi, odlaganje otpada vršiti kontrolirano na legalnim odlagalištima;

▪ Prije početka radova izvođač je dužan izvršiti pregled i snimanje eventualnih rijetkih i ugroženih biljnih zajednica i osigurati mjere predostrožnosti u skladu sa stručnim vodstvom kako bi se takve zajednice sačuvale, ukoliko budu registrirane;

▪ Viškom građevinskog materijala ne smije se zaravnati u teren jer se time uništavaju velike površine pod autohtonom vegetacijom;

▪ Zaštititi površine osjetljive na eroziju sredstvima stabilizacije i biljkama koje sprječavaju eroziju;

▪ Kroz Plan upravljanja gradilištem predvidjeti privremene tehničke mjere zaštite od erozije vodom (izvedba obodnih kanala, pokrivanje vještačkih kosina vodonepropusnim folijama i sl.).

9.1.5 Mjere za ublažavanje narušavanja pejzažnih faktora

Kako bi se spriječilo ili ublažilo oštećenje postojeće infrastrukture i objekata (lokalne ceste, vodovodna, elektroenergetska i telekomunikacijska mreža), potrebno je provesti slijedeće mjere:

▪ Vraćanje krajolika u prvobitno stanje nakon završetka radova, gdje je to moguće;

▪ Smanjiti broj prekida na lokalnoj infrastrukturnoj mreži, koliko je moguće; a gdje je neizbježno, radove organizirati u saradnji sa Općinom/Gradom i nadležnim institucijama;

▪ Provoditi odredbe o pružanju pravovremenih informacija građanima o predstojećim prekidima;

▪ Ukoliko se prouzroče štete na lokalnoj infrastrukturi, Izvođač treba vratiti objekt u izvorno ili bolje stanje.

6.1.6 Mjere za ublažavanje i sprečavanje povećanja buke i vibracija uslijed rada građevinskih mašina i odvijanja radnih procesa, uključujući radove miniranja/iskopa

▪ Provođenje svih mjera predviđenih POG‐om u cilju smanjenja buke;

▪ Opremu koja je bučna postaviti dalje od osjetljivih prijemnika;

▪ Aktivnosti gradnje planirati tako da se izbjegavaju paralelne aktivnosti više uređaja u blizini prijemnika;

▪ Tokom izvođenja radova održavati mehanizaciju (građevinske strojeve i vozila) u ispravnom stanju i iste koristiti samo po potrebi. Oprema koja se ne koristi u tom trenutku treba biti ugašena;

▪ Korištenje inženjerskih tehnika kontrole buke gdje je praktično (korištenje prigušnih lonaca, prigušivača i sl.);

▪ Ograničiti aktivnosti koje potencijalno proizvode veliku buku (npr. pobijanje šipova, miniranja i dr. aktivnosti) samo u toku radnih sati u toku dana (od 7.00 do 19.00, od ponedjeljka do petka, i od 7.00 do 13.00 subotama) i izbjegavanje nedjelja;.

▪ U slučaju primjene miniranja za iskope u stijenskom masivu, odabrati tip eksploziva koji ima najmanje štetne uticaje na okoliš, primijeniti tehniku milisekundnog aktiviranja minskih punjenja sa usmjerenim djelovanjem eksplozije, kako bi se smanjio učinak superpozicije dinamičkih udara (vibracije), buke i emisije prašine;

▪ Alternativno koristiti tehniku iskopa primjenom hidrauličkih čekića ili mehanički otkop glodalicama, „krticama“ i slično;

▪ Radove bušenja i miniranja smanjiti na najmanju moguću mjeru;

▪ Izbjegavati bušenja u pukotinama;

▪ Mreža sa rasporedom bušenja/miniranja mora biti prilagođena geotehničkoj situaciji;

▪ U slučaju prekoračenja dopuštenih vrijednosti, osigurati radnicima zaštitnu opremu pri radu i primijeniti propise zaštite na radu.

6.2 Faza korištenja

Nakon rekonstrukcije očekuju se manji uticaji nego što su trenutno iz već pomenutih razloga poboljšanja odvodnje i tretmana otpadnih voda, izgradnje trake za spora vozila koja će spriječiti gužve i zastoje te u konačnici kraće zadržavanje vozila, a samim tim i manja zagađenja. U nastavku su date mjere za sprječavanje, odnosno umanjenje spomenutih emisija u toku korištenja predmetne dionice magistralne ceste M5.
6.2.1 Mjere za smanjenje uticaja na zagađenje podzemnih voda i okolnog tla

▪ U zonama visokog rizika od zagađenja potrebno je atmosferske i otpadne vode odvoditi zatvorenim sistemom odvodnje;

▪ Ako monitoring vode pokazuje povećan nivo zagađenja treba provoditi dodatne mjere zaštite;

▪ Redovito održavanje sistema i objekata odvodnje oborinskih voda sa saobraćajnice.

6.2.2 Mjere za smanjenje uticaja na zagađenje poljoprivrednog i šumskog tla uslijed otpada koji nastaje na saobraćajnici i odmaralištima uz saobraćajnicu

▪ Voditi računa o komunalnom otpadu koji može ostati na stajalištima ili odmorištima, te isti zbrinjavati na propisan način (osigurati nepropusne kontejnere za otpad kako se divljač ne bi skupljala na hranu) i redovito odvoziti.

6.2.3 Mjere za smanjenje uticaja na zagađenje okolnog poljoprivrednog i šumskog tla deponiranjem ispušnih plinova iz vozila

▪ Održavanje zelenih zaštitnih pojaseva i fizičkih barijera u zonama poljoprivrednog i šumskog zemljišnog prostora.

6.2.4 Mjere za smanjenje uticaja na stradavanje divljači uslijed pokušaja prelaska ceste i presijecanja migracijskih puteva divljači

▪ Provoditi periodično praćenje na konfliktnim tačkama;

▪ Voditi evidenciju o stradanju divljači u cilju poduzimanja dodatne mjere zaštite, poput označavanja mjesta na kojima divljač prelazi preko ceste odgovarajućim saobraćajnim znakovima;

▪ Voditi računa o komunalnom otpadu koji može ostati na stajalištima ili odmorištima, te isti zbrinjavati na propisan način, tj. osigurati nepropusne kontejnere za otpad kako se divljač ne bi skupljala na hranu.

6.2.5 Mjere za smanjenje narušavanja pejzaža prostora uz saobraćajnicu izgradnjom objekata

▪ Osigurati kontinuirano provođenje zabrane gradnje uz saobraćajnicu i direktnog spajanja na istu, a sve eventualne pokušaje gradnje treba pravovremeno sankcionirati.

6.2.6 Mjere za smanjenje opasnosti od izbijanja požara, te uništenja šumskog tla i vegetacije uz saobraćajnicu

▪ U cilju prevencije požara, potrebno je postaviti upozorenja uz cestu, vezana za zabranu bacanja opušaka i staklene ambalaže, što je najčešći uzrok požara u ljetnim mjesecima;

▪ Uspostavljanje dobrog i aktivnog sistema protupožarne zaštite.

6.2.7 Mjere za smanjenje incidentnog zagađenja vode i tla uslijed sudara, te izlijevanja opasnih tekućina na okolno tlo

▪ Saobraćajnicu opremiti odgovarajućom horizontalnom i vertikalnom signalizacijom, koja obuhvata sve vidove potrebnih zabrana i obavještenja u zonama mogućeg zagađenja voda;

▪ Saobraćajnom signalizacijom utjecati na sudionike u saobraćaju koji prevoze opasne tvari na način da se smanji brzina vožnje, zabrani pretjecanje kamiona, poveća nivo pažnje, zabrani zaustavljanje vozila na cesti i sl.;

▪ Uspostaviti dobru koordinaciju sa svim javnim službama;

▪ U slučaju isticanja opasnih supstanci, iste je potrebno razrijediti, neutralizirati i apsorbirati. Poslove čišćenja mora izvršiti stručno lice uz upotrebu propisanih zaštitnih sredstava;

▪ U slučaju onečišćenja, provodit će se hitna sanacija u skladu sa Pravilnikom o postupcima i mjerama u slučajevima akcidenta na vodama i obalnom vodnom zemljištu (“Službene novine Federacije BiH”, br. 71/09).

7. Sistem mjera planiranih za monitoring emisija unutar područja i/ili njihov utjecaj

7.1 Opis mjera planiranih za monitoring emisija unutar područja

Zbog mogućih negativnih uticaja tokom izgradnje i korištenja planirane ceste, potrebno je pratiti i analizirati stanje osnovnih sastavnica okoliša za koje je dokazano da su mogli biti ugroženi negativnim uticajima. Osim toga, moguće je da se nakon rekonstrukcije saobraćajnice utvrdi da neke od predviđenih mjera za ublažavanje okolišnih uticaja nisu dovoljne, ili čak da planirane aktivnosti nisu u potpunosti izvedene.

Kako bi se eventualne promjene mogle pratiti potrebno je uspostaviti program praćenja stanja okoliša (monitoring) koji predstavlja sastavni dio razumijevanja i valorizacije promjena nastalih u okolišu. U kontekstu svega prethodno rečenog, nužno je imati prethodno utvrđeno nulto stanje kvaliteta okoliša, koje treba biti utvrđeno prije izvođenja bilo kakvih građevinskih radova.

Monitoring je od ključnog značaja prilikom izgradnje saobraćajne infrastrukture, jer predstavlja mehanizam koji omogućava projektantima da provjere efikasnost realizovanih mjera u cilju smanjenja uticaja infrastrukture na prirodu.

Ciljevi monitoringa su:

- Utvrditi nedostatke u postavljanju, izgradnji ili održavanju mjera;

- Utvrditi efikasnost mjera s obzirom na njihovu namjenu;

- Utvrditi da li mjere dugoročno smanjuju uticaje intervencije na vrste i prebivališta.

Rezultati monitoringa mogu pomoći u:

- Sprečavanju ponavljanja grešaka;

- Dobijanju novih podataka za poboljšanje realizacije mjera za ublažavanje uticaja;

- Utvrđivanju da li su mjere optimalne, s obzirom na odnos trošak/dobit;

- Ušteda sredstava u budućim projektima.

Monitoring obuhvata niz mjerenja koja se izvode u određenim intervalima. Monitoring mora biti izveden u skladu sa sljedećim uslovom:

- Mjerenja moraju biti standardizovana.
	Koji 
parametar će se pratiti? 
	Gdje je 
parametar koji će se pratiti? 
	Kako će se 
parametar pratiti – frekfencija mjerenja/stalno mjerenje? 
	Kada će se 
parametar pratiti? 
	Zašto će se 
parametar pratiti? 

	POČETNO STANJE 

	Kvalitet voda: 

analiza hemijskog 

stanja 

(suspendirane tvari, temperatura, pH, KPK, BPK5, sastojci sa dušikom) i standardne 

bakteriološke analize 
	Na lokacijama koje odredi nadležna 

vodoprovredna 

služba 
	Na način i dinamikom koju odredi nadležna vodoprovredna služba 
	Prije početka 

izgradnje 
	Definiše se nulto stanje prije početka izgradnje 

puta kako bi se mogle pratiti moguće 

promjene koje bi eventualno 

nastale tokom 

izgradnje i 

korištenjem puta 

	Kvalitet zraka: SO2, dim, NO2, PM 10, prema zakonskoj regulativi 
	Duž dionice trase u blizini naselja i poljoprivrednog zemljišta 
	Standardne 

metode 

ispitivanja 
	Prije početka izgradnje 
	Kao gore navedeno 

	Fizičko-hemijske i biološke osobine poljoprivrednog tla, prema zakonskoj regulativi 
	Prema uputama i 

saradnji sa 

specijaliziranim 

institucijama za 

praćenje kvaliteta 

tla definisati 

organizaciju 

monitoringa i 

mrežu mjernih 

mjesta 
	Laboratorijsko ispitivanje uzoraka i izrada izvještaja 
	Prije početka 

izgradnje/puštanja u saobraćaj 

ceste 
	Kao gore navedeno 

	Šume i šumsko 

zemljište: 

zastupljenost i tipska pripadnost 

šumskih sistema, 

karakter šumskih 

zajednica i njihove 

ekonomske 

kategorije, 

zone osjetljivosti na 

štetne uticaje od 

mehaničkih 

oštećenja i od oštećenja 

uzrokovanih kontaminacijom, 

analize tla kao za 

poljoprivredno tlo 
	U zoni koridora direktnih i indirektnih uticaja, prema 

uputama i 

saradnji sa 

specijaliziranim 

institucijama za 

praćenje kvaliteta 

tla definisati 

organizaciju 

monitoringa i 

mrežu mjernih 

mjesta 
	Terenski snimak i izrada izvještaja 
	Prije početka izgradnje 
	Kao gore navedeno 

	Rijetke, endemične i ugrožene vrste 
	U zoni koridora 

direktnih i indirektnih 

uticaja 
	Terenski snimak i izrada izvještaja 
	Prije početka izgradnje 
	Kao gore navedeno 

	Puteve migracija 

srednje, krupne i sitne divljači 
	U zoni koridora 

direktnih i 

indirektnih 

uticaja 
	Terenski snimak i izrada izvještaja 
	Prije početka izgradnje 
	Kao gore navedeno 

	FAZA IZGRADNJE 

	Kvaliteta voda 
	Prema programu 

praćenja stanja 

kvaliteta voda 
	Uzimanje uzoraka i izrada analiza od strane nadležnih institucija prema Zakonu o vodama 
	Prema potrebi i 

nakon pritužbi 

stanovništva 
	Praćenje uticaja izgradnje puta na kvalitetu voda 

	Kvaliteta zraka: SO2, dim, NO2, PM10, prema 

zakonskoj regulativi 
	Na gradilištu, 

prema programu 

praćenja stanja 

kvaliteta zraka 
	Standardne 

metode 

ispitivanja, 

mjerači kvaliteta zraka 
	Prema potrebi i 

nakon pritužbi 

stanovništva 
	Praćenje uticaja izgradnje puta na kvalitetu zraka 

	Razina buke 
	Gradilište 
	Pokretni uređaj 
	Prema dinamici 

izvođenja radova u blizini naselja, po pritužbi 

stanovnika 
	Praćenje uticaja izgradnje puta na povećanje buke 

	Fizičko-hemijske i 

biološke osobine 

poljoprivrednog tla, prema zakonskoj regulativi 
	Prema definisanoj mreži mjernih 

mjesta i dinamici 

izvođenja radova 
	Laboratorijsko ispitivanje uzoraka i izrada izvještaja 
	Prema dinamici izvođenja radova 
	Praćenje uticaja 

izgradnje puta na kvalitetu poljoprivrednog tla 

	Šume i šumsko zemljište 
	Prema definisanoj 

mreži mjernih 

mjesta i dinamici 

izvođenja radova 
	Laboratorijsko 

ispitivanje 

uzoraka i izrada 

izvještaja 
	Prema dinamici 

izvođenja 

radova 
	Praćenje uticaja izgradnje puta na kvalitetu šuma i 

šumskog tla 

	Kulturno – historijsko naslijeđe 
	U zoni koridora 

direktnih i 

indirektnih 

uticaja gradilišta 
	Vizualni pregled 
	Prema dinamici 

izvođenja radova 
	Praćenje uticaja izvođenja radova na objekte KHN 

	Fauna 
	U zoni koridora 

direktnih i indirektnih uticaja gradilišta 
	Vizualni pregled 
	Prema dinamici izvođenja radova 
	Praćenje uticaja izvođenja radova na faunu 

	Pejzaž 
	U zoni koridora 

direktnih i 

indirektnih 

uticaja gradilišta 
	Vizualni pregled 
	Prema dinamici 

izvođenja 

radova 
	Praćenje 

provođenja mjera zaštite pejzaža 

	FAZA KORIŠTENJA I ODRŽAVANJA SAOBRAĆAJNICE 

	Kvaliteta voda 
	Prikupiti podatke o kvaliteti voda
	Uzimanje uzoraka i 

izrada analiza od strane nadležnih 

institucija prema Zakonu o vodama
	Jednom godišnje ili po dojavi 
	Pra izgradnje puta na kvalitetu voda ćenje uticaja 

	Kvaliteta zraka: 

SO2, dim, NO2, PM10, prema 

zakonskoj regulativi 
	U naseljenim 

mjestima duž 

saobraćajnice 
	Standardne 

metode 

ispitivanja, 

mjerači kvaliteta zraka 
	Nakon puštanja 

u saobraćaj, 

kasnije svako 

dvije godine / po pritužbi 

mještana 
	Praćenje uticaja izgradnje puta na kvalitet zraka 

	Razina buke 
	Za naseljena 

mjesta i grupe 

kuća duž 

saobraćajnice 
	Pokretni uređaj 
	Nakon puštanja 

u saobraćaj, 

kasnije svako pet godina/po 

pritužbi 

mještana 
	Praćenje uticaja 

izgradnje puta na povećanje buke 

	Fizičko-hemijske i biološke osobine 

poljoprivrednog tla, prema zakonskoj 

regulativi 
	Prema definisanoj 

mreži mjernih 

mjesta 
	Laboratorijsko 

ispitivanje 

uzoraka i izrada 

izvještaja 
	Po potrebi 
	Praćenje uticaja 

izgradnje puta na kvalitetu 

poljoprivrednog 

tla 

	Šume i šumsko zemljište 
	Prema definisanoj 

mreži mjernih 

mjesta 
	Laboratorijsko 

ispitivanje 

uzoraka i izrada 

izvještaja 
	Po potrebi 
	Praćenje uticaja 

izgradnje puta na kvalitetu šuma i šumskog tla 

	Pejzaž 
	Zabrana gradnje uz trasu i 

direktnog spajanja na trasu 
	Vizualni pregled 
	Periodično 
	Praćenje 

provođenja mjera zaštite pejzaža 


9. Izvještavanje 

Investitor je dužan izvještavati  Federalno ministarstvo okoliša i turizma o prikupljenim podacima na način kako je to propisano odredbom člana 8. Pravilnika o registrima postrojenja i zagađivanjima („Sl. novine Federacije BiH“, broj: 82/07);

· izvještaji trebaju biti poslani najkasnije do 30.06. tekuće godine za prethodnu godinu izvještavanja,

· investitor je dužan redovito izvještavati ovo ministarstvo o rezultatima monitoringa,

· bez odlaganja prijaviti svaku izvanrednu situaciju koja bi mogla negativno utjecati na okoliš.

10. Period važenja dozvole
Okolišna dozvola se izdaje na period od 5 (pet) godina, od dana uručenja rješenja.

O B R A Z L O Ž E N J E
Investitor “ Javno preduzeće Ceste Federacije Bosne i Hercegovine d.o.o. (JP CESTE F BIH” d.o.o.) Sarajevo je dana 31.10.2019. godine podnio zahtjev  broj: UPI 05/2-23-11-215/19 za izdavanje okolišne dozvole za projekat izgradnje trake za spora vozila na cesti M5, dionica Gromiljak – Blažuj, potez Kobiljača, Općina Ilidža, l=3.3 km. Uz zahtjev, koji je radila konsultantska kuća „SENDO“ d.o.o., Sarajevo, dostavljeno je sljedeće: 

· Zahtjev za izdavanje okolišne dozvole

· Plan upravljanja otpadom,

· Rješenje o prethodnoj vodnoj saglasnosti broj UPI/25-1-40-393-3/19, od 19.08.2019. godine,
· Uplatnica federalne takse za izdavanje okolišne dozvole u od    ………………...
Okolišna dozvola za Projekat izgradnje trake za spora vozila ma cesti M5, dionica Gromiljak-Blažuj, potez Kobiljača, općina Ilidža  se izdaje u skladu sa članom  6.  Pravilnika o pogonima i postrojenjima za koje je obavezna procjena utjecaja na okoliš i pogonima i postrojenjima koji mogu biti izgrađeni i pušteni u rad samo ako imaju okolinsku dozvolu ("Službene novine Federacije BiH", broj 19/04), spadaju u grupu projekata za koju se procjena uticaja na okoliš vrši na osnovu provjere Federalnog ministarstva okoliša i turizma. Na osnovu Pravilnika projekat izgradnje trake za spora vozila ma cesti M5 je  u skladu sa alinejom f) infrastrukturni projekti, tačka 4. izgradnja novih regionalnih puteva  sa više od 2 KM neprekidne dužine.

Kako u skladu sa čl.36. i 37. Zakona o zaštiti okoliša (¨Službene novine Federacije BiH¨, broj 33/03), nadležno ministarstvo treba da osigura učešće javnosti u postupcima izdavanja okolinske dozvole, dostavljamo Vam dokumentaciju radi upoznavanja sa namjeravanim zahvatom i radi davanja primjedbi i sugestija.federalno ministarstvo okoliša i turizma dostavilo je Zahtjev za izdavanje okolišne dozvole zainteresiranim subjektima u postupku izdavanja okolišne dozvole dopis broj: Broj: UP-I 05/2 23-11-215/19 od20.01.2020. godine na sledeće adrese:

-Agencija za VP rijeke Save  H.Čemerlića 39a  Sarajevo

-Federalnoj upravi za inspekcijske poslove, Fehima ef Ćurčića 6,  Sarajevo   

-Općina Ilidža Služba za razvoj komunalne poslove i puteve Butmirska cesta 12 
Ilidža

-Federalno ministarstvo prostornog uređenja  Hamdije Čemerlića br 2  Sarajevo

-Općina Ilidža Služba za razvoj komunalne poslove i puteve Butmirska cesta 12 

	 Ilidža za MZ   Blažuj Vlakovo102 B  
	
	
	


U zadanom roku primjedbe sugestije i mišljenja su dostavili: 

-   Agencija za VP rijeke Save  H.Čemerlića 39a  

-  Općina Ilidža Služba za razvoj komunalne poslove i puteve Butmirska cesta 12 

-  Ministarstvo prostornog uređenja, građenja i zaštite okoliša Kantona Sarajevo

Dostavljena mišljenja sui prihvatljiva sa aspekta zaštite okoliša i preporučuju se izdavanje i okolišne dozvole za projekat izgradnje trake za spora vozila na cesti M5, dionica Gromiljak – Blažuj.  

Na osnovu izloženog Federalno ministarstvo je ocijenilo da su se stekli uvjeti za izdavanje okolišne dozvole u smislu člana 72. Zakona o zaštiti okoliša, te je odlučeno kao u dispozitivu ovog rješenja.

Ovo rješenje je konačno i protiv njega nije dopuštena žalba. 

Protiv ovog rješenja može se pokrenuti upravni spor podnošenjem tužbe kod Kantonalnog suda u Sarajevu u roku od 30 dana od dana prijema rješenja. Tužba se podnosi u dva istovjetna primjerka i uz istu se prilaže ove rješenje u originalu ili ovjerenom prijepisu.

U skladu sa Zakonom o federalnim upravnim taksama i tarifi federalnih upravnih taksi („Službene novine Federacije BiH“ broj: 43/13), podnositelj zahtjeva je uplatio federalnu taksu u iznosu od 250,00 KM na budžetski račun Federacije BiH kod UNION banka d.d. Sarajevo

                                                                                                       M I N I S T R I C A

                                                                                                         dr. Edita Đapo

Dostaviti:
· Federalna uprava za inspekcijske poslove Sarajevo 
· Agencija za VP rijeke Save  H.Čemerlića 39a  Sarajevo

· Federalnoj upravi za inspekcijske poslove, Fehima ef Ćurčića 6,  Sarajevo   

· Općina Ilidža Služba za razvoj komunalne poslove i puteve Butmirska cesta 12 
· Ilidža

· Federalno ministarstvo prostornog uređenja  Hamdije Čemerlića br 2  Sarajevo

· Dokumtaciji

· a/a 

